
NADZORNI ODBOR  

Broj: 267/19 

Datum: 02.08.2019. godine 

 

Na osnovu člana 8. Zakona o ministarskim, vladinim i drugim imenovanjima Federacije Bosne i 

Hercegovine („Službene novine Federacije BiH“, broj 12/03, 34/03, 65/13)  člana 7. Zakona o javnim 

preduzećima u Federaciji Bosne i Hercegovine („Službene novine F BiH“, broj 8/05, 84/08, 22/09 i 

105/12), člana 19. Statuta J.P. „Bosansko-podrinjske šume“ d.o.o. Goražde („Službene novine BPK“, 

broj 2/07,  8/11, 9/12,1/16 i 12/18) i Odluke Nadzornog odbora J.P. „Bosansko-podrinjske šume“ 

d.o.o. Goražde, broj:264/19 od 02.08.2019. godine, Nadzorni odbor  J.P. „Bosansko-podrinjske šume“ 

d.o.o Goražde  raspisuje  

 

K O N K U R S  

ZA IZBOR I IMENOVANJE DIREKTORA  

 JP „BOSANSKO-PODRINJSKE ŠUME“ d.o.o. GORAŽDE 

 

1. Objavljuje se Konkurs za izbor i imenovanje direktora J.P. „Bosansko-podrinjske šume“ d.o.o. 

Goražde.  

 

2. Opis pozicije: 

Direktor Društva nadležan je za slijedeće poslove: 

- organizacija i vođenje poslova Društva 

- izvještavanje Nadzornog odbora Društva na zahtjev Nadzornog odbora 

- provedba Statuta i Etičkog kodeksa 

- izrada i nadgledanje realizacije planova poslovanja 

- izrada provedbenih propisa za postupak nabavki i provedba važećih zakona i propisa o 

postupku nabavki 

- priprema prijedloga o raspodjeli dobiti 

- zapošljavanje i otpuštanje zaposlenika u skladu sa postupcima utvrđenim u poslovniku ili 

poslovnicima, te važećim zakonima 

- prima zaposlenike u radni odnos i vrši raspored na poslove 

- zastupanje preduzeća prema trećim licima 

- staranje i odgovornost za zakonitost rada Društva 

- distribucija i implementacija Etičkog kodeksa u Društvu 

- obezbjeđenje postupanja svih odgovornih lica u skladu sa Etičkim kodeksom, tako što će se 

protiv lica koja krše navedeni kodeks provesti disciplinski postupak 

- predlaže strategiju i program razvoja 

- predlaže poslovnu politiku i godišnji obračun, odnosno periodične obračune 

- donosi investicijske odluke u iznosu do 15 % knjigovodstvene vrijednosti ukupne imovine 

Društva 

- zaključuje ugovore u ime Društva 

- drugi poslovi neophodni za nesmetano odvijanje organizacije i vođenja poslovanja Društva 

3. Mandat 

Mandat direktora preduzeća je 4 (četiri) godine. Izbor i imenovanje direktora preduzeća vrši 

Nadzorni odobr društva, većinom glasova, uz saglasnost Vlade Bosansko-podrinjskog kantona 

Goražde.  

4. Uvjeti 

Kandidat treba da ispunjava slijedeće uvjete: 

 

a) Opći uvjeti 

1. da je državljanin Bosne i Hercegovine  

2. da je osoba starija od 18 godina i mlađa od 65 godina na dan imenovanja 

3.da nije otpušten iz službe kao rezultat disciplinske mjere na bilo kojoj razini u Bosni i 

Hercegovini (bilo na razini države ili entiteta) u periodu od tri godine prije dana objavljivanja 

konkursa 

4. da se na njega ne odnosi član IX.1. Ustava Bosne i Hercegovine 

5. da nije osuđivan za krivično djelo nespojivo sa dužnošću direktora preduzeća 5 (pet) godina od 

dana pravosnažnosti presude, isključujući vrijeme zatvorske kazne, prije dana objavljivanja 

upražnjene pozicije 

6.da nije lice kojem je presudom suda zabranjeno obavljenje dužnosti  za poziciju direktoa 

preduzeća 

 

b) Posebni uvjeti 

- Da posjeduje visoku stručnu spremu (VSS) ili da ima završen prvi (sa najmanje 240 ECTS 

bodova), drugi ili treći ciklus bolonjskog sistema studiranja biotehničkog, tehničkog, 

ekonomskog ili pravnog smjera 

- Da ima najmanje 5 (pet) godina radnog iskustva, nakon sticanja visoke stručne spreme 

- Da ponudi  Plan i program rada preduzeća za mandatni period za koji se imenuje 

- Da posjeduje sposobnost upravljanja finansijskim i ljudskim resursima i naklonjenost timskom 

radu 

- Da ima položen vozački ispit „B“ kategorije 

 

Potrebni dokumenti (original ili ovjerena kopija) 

1) kraća biografija, sa adresom i brojem telefona 

2) fakultetska diploma 

3) uvjerenje o državljanstvu  

4) izvod iz matične knjige rođenih  

5) uvjerenje o nekažnjavanju ( ne starije od 3 mjeseca) 

6) uvjerenje da se protiv kandidata ne vodi krivični postupak ( ne starije od 3 mjeseca) 

7) dokaz za tačke 3,4,5,6 – (uvjerenje od suda ne starije od 3 mjeseca)  

 

Napomena: Kandidati su dužni da dostave Plan i program rada preduzeća za mandatni period za koji 

se imenuje. 

 

Kandidati koji budu ušli u uži izbor bit će pozvati na intervju. Podnosioci prijava sa kojima se ne stupi 

u kontakt u roku od 10 dana od isteka roka za podnošenje prijava neće biti uzeti u razmatranje u 

daljem procesu kandidovanja 

 

Konkurs će biti objavljen u „Službenim novinama Federacije Bosne i Hercegovine“ i dnevnom listu 

„Oslobođenje“ i ostaje otvoren 15 dana od dana posljednjeg javnog objavljivanja. 

 

Prijave sa traženim dokumentima dostaviti lično ili preporučeno na adresu JP „BOSANSKO-

PODRINJSKE ŠUME“ d.o.o. GORAŽDE, Ulica Ibrahima Popovića broj 17. Goražde ,  sa naznakom 

 

 „PRIJAVA NA  KONKURS 

ZA IZBOR I  IMENOVANJE DIREKTORA  

 JP „BOSANSKO-PODRINJSKE ŠUME“ d.o.o. GORAŽDE– NE OTVARAJ“ 

 

Nepotpune i neblagovremene prijave neće se uzeti u razmatranje. 

